
BORRADOR  DA  ACTA  DA  SESIÓN  ORDINARIA  DO  PLENO  DO  CONCELLO  DA
LARACHA   CELEBRADA  O  DÍA  29  DE  XANEIRO  DE  2026.  (EXPEDIENTE
2026/G010/000002).

ASISTENTES:

Alcalde-Presidente:
D. José Manuel López Varela (PP)

Concelleiros/as:
D. José Ramón Martínez Barbeito (PP)
Dna. Patricia María Bello Canedo (PP)
Dna.  Mª del Rocío López Rey  (PP)
D. Pablo Cambón Bértoa (PP)
D. José Alberto Blanco Veiga (PP) (incorpórase
no punto 3, ás 13:42)
Dna. Verónica Pérez Verdía (PP)
Dna. Mª Almudena Martínez Pérez (PP)
D. Juan Carlos Amado Collazo (PP)
Dna. Ana Belén Rodríguez Vilas (PP).
D. Manuel García Montes (PP)
Dna. Cristina Vieites Calvo. (PP).
Dna. Carolina Castiñeiras Brandón. (BNG)
D. Xosé Mª Cotelo Freire (BNG)
D. David Antonio Bermúdez Lamas (BNG)
Dna. Inés Ramos López. (PSOE).
D. José Suárez García. (PSOE).

O secretario:
D. Miguel Piñeiro Souto

Na  Casa  de  Cultura  da  Laracha,  sendo  as
13:32 horas  do  29  de  xaneiro  de  2026,
reuníronse  previa  convocatoria,  en  legal
forma  practicada,  os  concelleiros  e
concelleiras  que  se  relacionan,  baixo  a
Presidencia  do alcalde, José  Manuel  López
Varela,  ao  obxecto  de  celebrar  sesión
ordinaria e pública, en primeira convocatoria.
En cumprimento do disposto no artigo 38 do
Regulamento  de  organización,
funcionamento  e  réxime  xurídico  das
corporacións  locais,  aprobado  polo  Real
Decreto 2568/86 do 28 de novembro.

Foron asistidos polo secretario municipal.

Antes de comezar a sesión, a Presidencia indica que se vai gardar un minuto de silencio en memoria
das vítimas de violencia de xénero, que no que vai de ano son cinco.

Comprobado que se da o quórum legalmente esixido para a válida celebración da sesión nos termos
esixidos  no  artigo  90  do  Regulamento  de  organización,  funcionamento  e  réxime  xurídico  das
entidades locais aprobado por R.D. 2568/1986, de 28 de novembro, a Presidencia declara aberta a
sesión, procedéndose a tratar os asuntos incluídos na orde do día.

1

C
V
D
:
 
6
n
W
P
p
x
g
L
Y
x
g
H
V
c
c
2
R
b
J
b
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
a
l
a
r
a
c
h
a
.
g
a
l
/



1.- LECTURA E APROBACIÓN, SE PROCEDE,  DOS BORRADORES DAS ACTAS DAS
SESIÓNS ANTERIORES:

Recibido polos  membros  do Pleno da Corporación o borrador  da acta  correspondente  á  sesión
ordinaria  celebrada  o  27/11/2025,  nos  termos  esixidos  polo  artigo  80.3  do  Regulamento  de
organización, funcionamento e réxime xurídico das entidades locais aprobado por R.D. 2568/1986,
de 28 de novembro.

Intervén Dna. Inés Ramos López, voceira do PSOE, que informa do voto negativo do seu grupo por
considerar que a redacción é moi vaga e “escueta” e non recolle todos os puntos dos debates que se
producen no pleno.

Sométese o borrador da acta da sesión ordinaria celebrada o 27/11/2025 a  votación, resultando
aprobado por MAIORÍA de 11 votos a favor dos concelleiros e concelleiras do grupo Municipal do
PP:  D. José Manuel López Varela,  D. José Ramón Martínez Barbeito, Dna. Patricia María Bello
Canedo, Dna.  Mª del Rocío López Rey, D. Pablo Cambón Bértoa, Dna. Verónica Pérez Verdía,
Dna Mª Almudena Martínez Pérez, D. Juan Carlos Amado Collazo,  Dna. Ana Belén Rodríguez
Vilas, D. Manuel García Montes, Dna. Cristina Vieites Calvo;  3 votos a favor das persoas que
integran o grupo municipal do BNG: Dna. Carolina Castiñeiras Brandón, D. Xosé Mª Cotelo Freire,
D.  David  Antonio  Bermúdez  Lamas;   e  2 votos  en  contra das  persoas  que  integran  o  grupo
municipal do PSOE: Dna. Inés Ramos López, D. José Suárez García, o ACORDO seguinte

PRIMEIRO. Aprobar o borrador da acta do pleno correspondente á sesión ordinaria celebrada o
27/11/2025.

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro.

Recibido polos  membros  do Pleno da Corporación o borrador  da acta  correspondente  á  sesión
extraordinaria celebrada o 14/01/2026, nos termos esixidos polo artigo 80.3 do Regulamento de
organización, funcionamento e réxime xurídico das entidades locais aprobado por R.D. 2568/1986,
de 28 de novembro.

Dna. Inés Ramos López, voceira do PSOE, reitera que o voto do seu grupo será en contra polos
motivos indicados anteriormente.

Sométense o borrador da actas da sesión ordinaria celebrada o 27/11/2025 a  votación, resultando
aprobado por MAIORÍA de 11 votos a favor dos concelleiros e concelleiras do grupo Municipal do
PP:  D. José Manuel López Varela,  D. José Ramón Martínez Barbeito, Dna. Patricia María Bello
Canedo, Dna.  Mª del Rocío López Rey, D. Pablo Cambón Bértoa, Dna. Verónica Pérez Verdía,
Dna Mª Almudena Martínez Pérez, D. Juan Carlos Amado Collazo,  Dna. Ana Belén Rodríguez
Vilas, D. Manuel García Montes, Dna. Cristina Vieites Calvo;  3 votos a favor das persoas que
integran o grupo municipal do BNG: Dna. Carolina Castiñeiras Brandón, D. Xosé Mª Cotelo Freire,

D. David  Antonio  Bermúdez  Lamas;   e  2 votos  en  contra das  persoas  que  integran  o  grupo
municipal do PSOE: Dna. Inés Ramos López, D. José Suárez García, o ACORDO seguinte

PRIMEIRO. Aprobar o borrador da acta do pleno correspondente á sesións extraordinaria celebrada
o 14/01/2026.

SEGUNDO. Ordenar a súa transcrición ao libro de actas de acordo ao disposto no art. 110.2 do
Regulamento de organización, funcionamento e réxime xurídico das entidades locais aprobado por
R.D. 2568/1986, de 28 de novembro.

2.- SOLICITUDE DE ADHESIÓN Á REDE ESPAÑOLA DE CIDADES SAUDABLES.

Dáse lectura ó ditame da Comisión Informativa permanente de Asuntos Xerais do Pleno celebrada o
26 de xaneiro de 2026, que se transcribe no seu literal:

“A  Rede  Española  de  Cidades  Saudables  (RECS)  é  unha  sección  da  Federación  Española  de
Municipios e Provincias (FEMP), que traballa de maneira coordinada co Ministerio de Sanidade
para  impulsar  e  estender  a  promoción  e  protección  da  saúde  e  o  benestar  dos  cidadáns,  en
concordancia  cos  principios  de  actuación  correspondentes  ao  proxecto  “Healthy  Cities”  da
Organización Mundial da Saúde.

Está formada por algo mais de 500 Gobernos Locais, desde grandes capitais a medianos e pequenos
municipios, que agrupan a máis de 25 millóns de habitantes, é dicir, máis do 50% da poboación
española.

A grandes liñas, os obxectivos desta  Sección da FEMP céntranse en:

- Asegurar  o  mantemento  dos  contactos  interinstitucionais  para  a  consolidación  das  relacións
intersectoriais, necesarias no ámbito da promoción e protección da saúde.

- Fomentar a colaboración e a acción conxunta das cidades participantes en materia de promoción e
protección da saúde.

- Axudar ás cidades participantes a desenvolver modelos operativos de promoción e protección da
saúde na comunidade, que poidan servir como modelos de boa praxe no concernente á promoción
e protección da saúde no contexto urbano, en concreto o diagnóstico e os plans de saúde.

As  Entidades  Locais  poden  actuar  sobre  a  saúde  pública  grazas  ás  súas  competencias  sobre
numerosos  ámbitos:  vivenda,  planificación  urbana,  cohesión  social,  medio  ambiente  urbano,
educación, deporte, cultura…

A  saúde  é  moito  máis  que  a  ausencia  de  enfermidade  ou  a  actividade  curativa  dos  servizos

sanitarios. Máis aló do que pode achegar o sector sanitario, promover cidades máis saudables tamén
consiste en crear cidades máis transitables, máis seguras, máis respirables, con menos fumes, máis
participativas, equitativas e solidarias.

Os Gobernos Locais temos un papel privilexiado para crear contornas que favorezan a saúde:

 Pola nosa proximidade e coñecemento práctico dos problemas concretos da xente que nace,
crece, vive, traballa e envellece no noso territorio.

 Por dispor das competencias para intervir a través de políticas que contribúan a mellorar a saúde
de toda a poboación con equidade e efectividade.

 Por poder organizar dunha maneira máis operativa e fluída a participación cidadá na promoción
da saúde.

É por todo iso se presenta, para o seu debate e aprobación polo Pleno da Corporación, a seguinte:

PROPOSTA DE ACORDO:

PRIMEIRO.- Aprobar a adhesión do Concello da Laracha á Rede Española de Cidades Saudables,
cumprindo cos seus fins estatutarios e comprometéndose a:

a. Cumprir  coas  obrigacións  e  exercer  os  dereitos  establecidos  nos  artigos  8,  14 e  15 das
Normas  de  Funcionamento  e  Organización  da  Rede  Española  de  Cidades  Saudables  e,
especialmente,  a  de  abonar  á  FEMP  a  cota  de  socio  titular  da  Rede  que  cada  ano
corresponda a este Entidade Local,  en función do número dos seus habitantes,  e que no
presente exercicio ascende a 500€.

b. Elaborar unha análise de situación e un plan de saúde para o municipio.

SEGUNDO.- Que polo Alcalde se realicen os trámites oportunos para que a adhesión do Concello
da Laracha á Rede Española de Cidades Saudables sexa efectiva.”

A Presidencia abre a quenda para o debate:

Toma a palabra  Dna. Inés Ramos López, voceira do PSOE, para, en primeiro lugar, agradecer á
FEMP este tipo de iniciativas. Recorda que o motivo da inscrición do concello é levar a cabo un
plan de acción para ser verdadeiramente un pobo saudable, e pregúntase se vai haber unha partida
económica destinada ó efecto. Prosegue dicindo que se se adhiren á Rede Española de Cidades
Saudables hai que arranxar certas cousas como as que o seu partido trae como iniciativas a este
pleno: o paso de peóns antigo da Avenida de Finisterre ou o acceso ó deporte para todos. Sobre a

aportación de 500 euros anuais para ser parte deste plan, quere recordar que existe un informe de
intervención que di que se pagarán con cargo ós orzamentos prorrogados, xa que a día 29 de xaneiro
o Partido Popular, aínda que goberna con maioría absoluta, non presentou os orzamentos para este
ano en tempo e forma.

Intervén Dna. Carolina Castiñeiras Brandón, voceira do BNG, informando de que o voto do seu
grupo será a favor como na Comisión Informativa. Parécelles moi necesaria a adhesión pero indica
que non pode quedar en papel mollado. Dende o BNG instan a que se faga un traballo serio e
rigoroso  pero,  sobre  todo,  independente  de  intereses  partidistas,  e  piden  que  cando  haxa  que
reclamar  servizos  e  compromisos  non  se  mire  a  cor  política.  Tamén  quere  propoñer  que  a
elaboración da análise de situación e o plan de saúde se faga dun xeito participativo e aberto á
cidadanía. Pola súa parte, indica, estarían en posición de poder participar na elaboración dese plan.

O alcalde agradece en nome do grupo de goberno o voto a favor desta iniciativa. Indica que hoxe
traen ó pleno a incorporación á Rede Nacional de Cidades Saudables pero que a partir de agora
traerán os distintos programas e actuacións que vaian contemplando.

Sen máis intervencións, sométese  o ditame a votación quedando aprobado o ditame transcrito cos
seus acordos,  por UNANIMIDADE dos concelleiros e concelleiras presentes: do grupo Municipal
do PP (11): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna.  Mª del Rocío López Rey, D. Pablo Cambón Bértoa,  Dna. Verónica Pérez
Verdía,  Dna  Mª  Almudena  Martínez  Pérez,  D.  Juan  Carlos  Amado  Collazo,  Dna.  Ana  Belén
Rodríguez Vilas, D. Manuel García Montes, Dna. Cristina Vieites Calvo; do grupo municipal do
BNG  (3):  Dna.  Carolina  Castiñeiras  Brandón,  D.  Xosé  Mª  Cotelo  Freire,  D.  David  Antonio
Bermúdez Lamas;  e do grupo municipal do PSOE (2): Dna. Inés Ramos López, D. José Suárez
García.

3.-  PARTICIPACIÓN  NO  PLAN  PROVINCIAL  DE  COOPERACIÓN  ÁS  OBRAS  E
SERVIZOS DE COMPETENCIA MUNICIPAL POS + 2026.

Dáse lectura ó ditame da Comisión Informativa permanente de Asuntos Xerais do Pleno celebrada o
26 de xaneiro de 2026, que se transcribe a continuación:

“PARTICIPACIÓN NO PLAN PROVINCIAL DE COOPERACIÓN ÁS OBRAS E SERVIZOS
DE COMPETENCIA MUNICIPAL POS + 2026

O Pleno da Deputación Provincial da Coruña aprobou as Bases reguladoras do Plan provincial de
cooperación ás obras e servizos de competencia municipal (Plan único de concellos) “POS+2026”,
que se destina aos 93 concellos da provincia

Estudiada  a  convocatoria  por  parte  do  Goberno  Municipal  e  polos  servizos  técnicos

correspondentes, esta alcaldía decidiu solicitar o participación no dito Plan.

Visto os informes dos distintos servizos técnicos do Concello realizados ao efecto e os Proxectos de
cada unha das obras que forman parte da solicitude, esta alcaldía propón ao Pleno a adopción do
seguinte acordo:

1.- Participar no Plan provincial de cooperación ás obras e servizos de competencia municipal
(Plan único de concellos) “POS+ 2026”  da Deputación Provincial  da Coruña,  cuxas Bases se
coñecen e aceptan na súa totalidade,  e solicitar  a  aplicación  da achega provincial  asignada aos
obxectos  que  se  indican  a  continuación,  separando  os  que  se  financian  con  cargo  á  “achega
provincial 2026” e con cargo á ”achega provincial 2025:

A ) Financiamento de gastos correntes que se devenguen no exercicio 2026:

Deputación

Achega provincial 2026 aplicada ao financiamento de gastos correntes 488.210,87

Achega provincial 2025 aplicada ao financiamento de gastos correntes 517.799,41

Subtotal gasto corrente 1.006.010,28

B ) Financiamento de investimentos:

Non se solicitan

C ) Resumo

Concello

POS+ 2025
RESUMO DE

FINANCIAMENTO
Deputación Concello

IVE
soportado deducible

(só cando sexa
deducible nos

abastecementos de auga
potable)

Total
concello

Orzamento
Total

A- GASTOS
CORRENTES

Achega 2026 488.210,87 597.789,13 597.789,13 1.086.000,0
0

Achega 2025 517.799,41 517.799,41

B-
INVESTIMENTOS

Achega 2026 0,00 0,00

Achega 2025 0,00 0,00

C- TOTAL

Achega 2026 488.210,87 597.789,13 597.789,13 1.086.000,0
0

Achega 2025 517.799,41 517.799,41

TOTAL 1.006.010,28 597.789,13 597.789,13 1.603.799,4
1

2.-  Aprobar  o  Plan  Complementario  do  ano  2026  no  que  se  inclúen  os  investimentos
financeiramente sostibles que a continuación se indican e aprobar os correspondentes proxectos ou
pregos de prescricións técnicas:

Denominación dos
investimentos

financeiramente sostibles

(mínimo do 25% da
achega provincial 2025)

(A)
Orzamento de

contrata

(B)
IVE soportado

deducible
(encher esta

columna se hai
actuacións de

abastecemento de
auga potable con
IVE deducible)

(C) = A-B
Orzamento

subvencionable
(Diferenza entre
a columna A e a

B)

Melloras  en  camiños  municipais  nas
parroquias  de  Erboedo  e  Soandres:
Actuación  1ª.  Camiños  en  Cercido,
Actuación  2ª:  Camiño  na  Revoltiña,
Actuación  3ª:  Camiños  na  Armada
Nova e Vella.

138.092,40 euros 0 138.092,40 euros

TOTAIS 138.092,40 euros 0 138.092,40 euros

3.- Declarar que o concello ten a dispoñibilidade dos terreos, augas e servidumes para a execución
dos  investimentos,  e  que  ten  resolto  todo  o  relacionado  coas  concesións  e  autorizacións
administrativas que legalmente sexan necesarias.

4.- Comprometerse o concello a incluír no orzamento municipal os fondos necesarios para facer
fronte á achega municipal dos investimentos incluídos no POS+2026 Base, se a houbera.

5.- Solicitar  da Deputación Provincial  da Coruña a delegación neste concello da contratación e
execución  das  obras  ou  subministracións  incluídas  no  Plan,  que  se  entenderá  aceptada  coa
participación do concello no Plan.
6.-  Declarar  que  o  concello  non  solicitou  nin  percibiu  ningunha  subvención  doutras
Administracións públicas para o financiamento das distintas actuacións incluídas neste Plan, e no
caso  de  que  existan  axudas  ou  subvencións  concorrentes  doutras  Administracións,  achégase  o
detalle de cada unha delas, acreditándose que a súa suma total non supera o 100% do seu importe.

7.- Autorizase á Deputación Provincial da Coruña a obter as certificacións da Axencia Estatal de
Administración Tributaria e da Tesourería da Seguridade Social nas que se acredite que o concello
está ao corrente nas súas obrigas tributarias e coa Seguridade Social.

8.- Facultar expresamente á Alcaldía para todo o relacionado coa tramitación e xestión do presente
acordo e o correspondente expediente.”

A Presidencia abre a quenda para o debate:

Dna. Inés Ramos López, voceira do PSOE, indica que o voto do seu grupo será a favor, pero quere
saber en que se vai gastar o millón de euros en gasto corrente, e por que se establece como de
reserva o arranxo de determinados camiños, pois considera que este arranxo debería ser prioritario.
Recorda tamén que existe unha suxestión da Valedora do Pobo que di que hai amianto nas tubarías
do Concello.

Dna. Carolina Castiñeiras Brandón, voceira do BNG, indica que, como veñen facendo sempre coas
propostas do POS, van votar a favor, pero chámalles a atención o incremento no gasto corrente e
pide unha explicación de a que se destina o total deste gasto. Non van facer como o PP cando está
na oposición nalgún concello próximo, que o critican. A realidade é que hai un nivel de retraso nas
obras adxudicadas como nunca se viu. Non ve o sentido, continúa, de seguir invertendo os cartos do
POS en obras que, nalgúns casos, levan demora de máis dun ano, e da a oportunidade ó alcalde de
explicar o motivo.

Responde o alcalde que distintos concellos da comarca, independentemente da cor política, destinan
a maior parte dos investimentos a gasto corrente. Explica que fai anos as condicións do POS non
permitían  que o total fose a gasto corrente e a gran maioría ía a obra, e agora reforzáronse as
partidas de gasto corrente. Hai uns criterios de reparto para toda a provincia segundo a poboación,
superficie,  etc.,  polos  que  a  cada  concello  corresponde  unha  determinada  cantidade,  e,
politicamente, a todos lles interesa que haxa un reparto de fondos deste tipo. 

¿Por que non se reforzan as partidas de obras? Porque as obras levan a súa complexidade de trámite,
contratación  e  demora.  Nas  últimas  anualidades  aumentouse  a  partida  dentro  do  plan
complementario e estas obran van quedar vinculadas a ese POS. Indica que en agosto-setembro, ou
se pode ser antes, a Deputación confirmará a cantidade real que se pode incluír, pero que, agora
mesmo, hai que aprobar os proxectos de obra, mandalos á Deputación, e a Deputación, pola súa
banda,  ten  que  contratar  un  servizo  técnico  para  a  súa  revisión...  Pode  haber  algún  pequeno
problema  de  números,  prosegue,  polo  que  os  proxectos  sexan  mandados  de  volta  para  a  súa
corrección, e hai que agardar a que estean todos ben para que os proxectos e obras do POS sexan
aprobados pola Deputación para poder contratar, probablemente, no verán ou máis tarde. 

O que se precisaría agora, con cargo ó orzamento municipal, é sacar algunha actuación necesaria
por urxencia, deterioro, mantemento, co que se podería dispoñer de cartos que actualmente van a
gasto corrente para outros usos. Indica que esta é a estratexia que está a seguir a maioría, sendo
moito máis fácil a tramitación, o que non quere dicir que as obras queden sen facer. Refírese á
dilatación de prazos nas obras debida ós informes sectoriais, de Patrimonio e, sobre todo, Augas de
Galicia, e ó problema de persoal que afecta a todas as administracións, facendo que se retrasen os
prazos de execución das obras xa adxudicadas ou que outras queden desertas por non presentarse
ningunha  empresa.  Por  exemplo,  a  maior  parte  das  actuación  correspondentes  ó  PSTD  da
Deputación non se van a poder realizar: as dos Fogóns do Anllóns, cunha subvención de 200.000

euros para os cinco concellos, están quedando desertas, como a ampliación da área recreativa e o
miradoiro de Gabenlle (avanza que nos próximos días vai saír o aparcamento). Os retrasos débense,
continúa,  ademais de ó tempo, a equipos enteiros que dispoñen da maquinaria pero non atopan
persoal  para  traballar  con  ela.  E  un  problema  que  se  está  arrastrando  a  todo:  fontanería,
electricidade...  Por  último,  explica  que  se  está  a  traballar  coa  Deputación  para  que  os  fondos
destinados  ós  Fogóns  do  Anllóns  non  se  perdan,  e  agradece  publicamente  o  compromiso  do
Vicepresidente da Deputación neste sentido.

Sen máis intervencións, sométese o ditame a votación quedando aprobado o ditame transcrito cos
seus acordos,  por UNANIMIDADE dos concelleiros e concelleiras presentes: do grupo Municipal
do PP (12): D. José Manuel López Varela, D. José Ramón Martínez Barbeito, Dna. Patricia María
Bello Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco
Veiga, Dna. Verónica Pérez Verdía, Dna Mª Almudena Martínez Pérez, D. Juan Carlos Amado
Collazo , Dna. Ana Belén Rodríguez Vilas, D. Manuel García Montes, Dna. Cristina Vieites Calvo;
do grupo municipal do BNG (3): Dna. Carolina Castiñeiras Brandón, D. Xosé Mª Cotelo Freire, D.
David Antonio Bermúdez Lamas;  e do grupo municipal do PSOE (2): Dna. Inés Ramos López, D.
José Suárez García.

4.- RESOLUCIÓNS ALCALDÍA PRESIDENCIA.

Dáse conta das 314 resolucións de Alcaldía que estiveron a disposición dos Sres. Concelleiros e
concelleiras, para o seu coñecemento e toma de razón, conforme ao establecido na Lei 7/1985 de 2
de abril, reguladora das bases do réxime local e no Real Decreto 2568/1986 de 28 de novembro,
polo que se aproba o regulamento de organización, funcionamento e réxime xurídico das entidades
locais.

O alcalde quere agradecer o traballo do persoal municipal que, en época de vacacións e de cambios
nas tarefas, deron empuxe á tramitación ordinaria. Ten un recordo para José Manuel Sánchez, que
lamentablemente nos deixou esta semana, e transmite as condolencias á súa familia en nome da
corporación.  Indica  que  se  perde,  primeiro,  unha  excelente  persoa,  ademais  dun  excelente
compañeiro e traballador. Refírese tamén á xente que se atopa de baixa e pasándoo mal, desexando
que se poida recuperar.

Resolucións  da  Alcaldía  dende  o  número   1389/2025 ata  o  77/2026  (ámbalas  dúas  inclusive),
ditadas dende o 21/11/2025 ata o 25/01/2026.

Os concelleiros e concelleiras presentes TOMÁN RAZÓN.

5.-  MOCIÓNS, ROGOS E PREGUNTAS.

As mocións presentadas polos distintos grupos municipais do concello da Laracha son as seguintes:

5.1.- MOCIÓN DO PSOE SOBRE A SEGURIDADE PEONIL NA AVENIDA FINISTERRE.

5.2.- MOCIÓN DO PSOE PARA GARANTIR QUE NON SE COBREN OS ABONOS DA
PISCINA MUNICIPAL CANDO A INSTALACIÓN ESTEA PECHADA.

5.3.-  MOCIÓN DO BNG PARA INSTAR Á XUNTA DE GALIZA A IMPLICARSE NA
RESOLUCIÓN DO CONFLITO DO TRANSPORTE DE VIAXEIROS POR ESTRADA DA
PROVINCIA DA CORUÑA.

5.4.-  MOCIÓN DE REXEITAMENTO Á MODIFICACIÓN DA LEI DO PATRIMONIO
CULTURAL DE GALIZA PROMOVIDA POLA XUNTA.

5.5-  MOCIÓN  DO  BNG  PARA  A  DEFENSA  E  RECUPERACIÓN  DA  SANIDADE
PÚBLICA GALEGA. 

5.6.- MOCIÓN DO PP SOBRE O REGULAMENTO DE CONTROL PESQUEIRO.

5.7.- MOCIÓN DO PP EN DEFENSA DO SECTOR PRIMARIO.

5.1.- MOCIÓN DO PSOE SOBRE A SEGURIDADE PEONIL NA AVENIDA FINISTERRE.

Dna. Inés Ramos López, voceira do PSOE, da lectura á moción que se transcribe no seu literal:

EXPOSICIÓN DE MOTIVOS:

 A Avenida  de  Finisterre,  que  coincide  co  trazado  da  estrada  autonómica  AC-552,  soporta  un
importante tránsito de vehículos e peóns, ao tratarse dunha vía que atravesa o núcleo urbano da
Laracha. 

Á altura da cafetería  da Panadería Herminia existía un antigo paso de peóns que foi tapado en
actuacións anteriores.  Porén, co paso do tempo, a pintura coa que se cubriu foise deteriorando,
deixando novamente visibles as marcas do antigo paso. 

Esta situación provoca confusión entre a veciñanza, xa que moitas persoas seguen cruzando por ese
punto, especialmente persoas que non están habituadas a transitar por esta zona e que descoñecen
que o paso xa non está habilitado oficialmente. 

Aínda que se trate dunha estrada autonómica, estamos ante un problema de seguridade viaria dentro
do casco urbano, polo que resulta necesaria unha actuación coordinada entre o Concello da Laracha
e a Xunta de Galicia para evitar riscos e posibles accidentes. 

Por  todo o exposto,  o  Grupo Municipal  Socialista  da  Laracha  propón ao Pleno a  adopción do
seguinte

ACORDO: 

1. Instar ao Concello da Laracha a que solicite á Xunta de Galicia, como titular da estrada AC-552,
unha actuación inmediata para eliminar de forma definitiva as marcas visibles do antigo paso de
peóns na Avenida de Finisterre, á altura da Panadería Herminia, e adoptar as medidas necesarias
para evitar a confusión dos peóns e mellorar a seguridade viaria. 

O alcalde responde que os técnicos de estradas (AXI) indican que a solución é fresar e volver a
meter capa de aglomerado, xa que se pintou por enriba e volveuse despintar, puxéronse vallas...
Indica que coa AXI teñen en trámite máis actuacións, como a de AC-552, da que están pendentes de
contestación. O paso de peóns, indica, e un tema que lles preocupa, e, se o tempo o permite, nos
próximos días vaise facer esa actuación que consideran necesaria. Por este motivo non van apoiar a
urxencia da moción.

Sen máis intervencións, sométese a votación a urxencia, NON quedando RATIFICADA a urxencia,
por MAIORÍA  de 12 votos en contra dos concelleiros e concelleiras do grupo Municipal do PP:
D.  José  Manuel  López  Varela,  D.  José  Ramón  Martínez  Barbeito,  Dna.  Patricia  María  Bello
Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco Veiga,
Dna. Verónica Pérez Verdía, Dna Mª Almudena Martínez Pérez, D. Juan Carlos Amado Collazo ,
Dna. Ana Belén Rodríguez Vilas, D. Manuel García Montes, Dna. Cristina Vieites Calvo; 3 votos a
favor das persoas que integran o grupo municipal do BNG: Dna. Carolina Castiñeiras Brandón, D.
Xosé Mª Cotelo Freire, D. David Antonio Bermúdez Lamas;  e 2 votos a favor das persoas que
integran o grupo municipal do PSOE: Dna. Inés Ramos López, D. José Suárez García.

5.2.- MOCIÓN DO PSOE PARA GARANTIR QUE NON SE COBREN OS ABONOS DA
PISCINA MUNICIPAL CANDO A INSTALACIÓN ESTEA PECHADA.

Dna. Inés Ramos López, voceira do PSOE, da lectura á moción que se transcribe no seu literal:

EXPOSICIÓN DE MOTIVOS:

 A piscina municipal cuberta da Laracha é un servizo público esencial para moitas veciñas e veciños
do noso concello. Non falamos dun servizo puntual ou accesorio, senón dunha instalación que se
utiliza a diario para facer deporte, para a saúde, para a rehabilitación e para o benestar de moitas
persoas. 

Na actualidade, cando a piscina municipal permanece pechada durante determinados períodos, as
persoas  abonadas  seguen  pagando  a  cota  mensual  coma  se  o  servizo  estivese  dispoñible.  Isto
significa que se lles cobra por un servizo que non poden utilizar. 

Desde  o Grupo Municipal  Socialista  consideramos  que esta  situación  é  claramente  inxusta.  As
persoas usuarias non poden ser as que asuman o custo dun peche da instalación, sexa cal sexa o
motivo dese peche. 

Queremos  deixar  claro  que  defendemos  plenamente  os  dereitos  laborais  do  persoal  da  piscina
municipal e que os seus descansos e vacacións son totalmente lexítimos. Pero tamén entendemos
que os descansos do persoal ou calquera outro motivo de peche non poden repercutir no peto das
persoas usuarias. 

Ademais, existe un precedente claro neste concello. No ano 2024, cando a piscina municipal estivo
pechada por obras de mantemento, o Concello decidiu non cobrar os abonos durante ese período.
Aquela decisión foi xusta, foi ben recibida pola veciñanza e demostrou que é posible xestionar este
servizo doutro xeito. 

Porén,  esa  medida  foi  puntual  e  non  está  recollida  na  normativa  municipal.  Isto  provoca
inseguridade e desigualdade, xa que todo queda á vontade de decisións concretas e non dunha regra
clara e estable.

Desde o Grupo Municipal Socialista cremos que o principio debe ser moi sinxelo: se a piscina está
pechada, non se pode cobrar o abono.

Por iso, propoñemos modificar a normativa municipal para que isto quede claro e recollido por
escrito, garantindo un trato xusto ás persoas abonadas e unha xestión máis transparente dos servizos
públicos.

Por todo o exposto,  o Grupo Municipal  Socialista  da Laracha propón ao Pleno a adopción dos
seguintes 

ACORDOS: 

1.  Modificar  a  normativa  municipal  aplicable  (ordenanzas  fiscais  e/ou  regulamento  de  uso  da
piscina municipal) para que, en todos os períodos de peche total da piscina municipal, non se cobre
a cota mensual ás persoas abonadas. 

2. Establecer como principio xeral que o cobro dos abonos estará sempre vinculado á apertura e ao
uso efectivo das instalacións, evitando que se pague por un servizo non dispoñible. 

3. Garantir que esta medida se aplique de maneira automática, sen necesidade de acordos puntuais
ou decisións excepcionais cada vez que a piscina estea pechada.

4.  Dar traslado destes  acordos aos servizos municipais  correspondentes  para a súa aplicación  e
cumprimento.  

Informa o alcalde que, aparte das actuación que se fixeron, estanse a realizar as obras da cuberta: no
teito da zona do vaso e o spa, sobre o que irá o tema de fotovoltaica, e estudando a redacción dos
novos pregos para a concesión da piscina e tamén unha nova ordenanza fiscal. Os prezos actuais,
continúa, son de fai bastantes anos, e cos técnicos de intervención valoraranse todas as medidas
fiscais  que  favorezan  ós  usuarios  da  piscina.  Destaca  que  nestes  momentos  hai  un  número
importante de abonados e agarda que este número incluso se poida incrementar. Dado que están moi
adiantados os estudos para a nova licitación, e esta levaría implícita unha nova ordenanza fiscal,
remata, non van aprobar a urxencia da moción.

Intervén  Dna. Inés Ramos López, voceira do PSOE, para comentar que o xusto sería vincular o
cobro ó uso efectivo.

Sen máis intervencións, sométese a votación a urxencia, NON quedando RATIFICADA a urxencia,
por MAIORÍA  de 12 votos en contra dos concelleiros e concelleiras do grupo Municipal do PP:
D.  José  Manuel  López  Varela,  D.  José  Ramón  Martínez  Barbeito,  Dna.  Patricia  María  Bello
Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco Veiga,
Dna. Verónica Pérez Verdía, Dna Mª Almudena Martínez Pérez, D. Juan Carlos Amado Collazo ,
Dna. Ana Belén Rodríguez Vilas, D. Manuel García Montes, Dna. Cristina Vieites Calvo; 3 votos a
favor das persoas que integran o grupo municipal do BNG: Dna. Carolina Castiñeiras Brandón, D.
Xosé Mª Cotelo Freire, D. David Antonio Bermúdez Lamas;  e 2 votos a favor das persoas que
integran o grupo municipal do PSOE: Dna. Inés Ramos López, D. José Suárez García.

5.3.-  MOCIÓN DO BNG PARA INSTAR Á XUNTA DE GALIZA A IMPLICARSE NA
RESOLUCIÓN DO CONFLITO DO TRANSPORTE DE VIAXEIROS POR ESTRADA DA
PROVINCIA DA CORUÑA.

Dna. Carolina Castiñeiras Brandón, voceira do BNG, da lectura á moción que se transcribe no seu
literal:

13

C
V
D
:
 
6
n
W
P
p
x
g
L
Y
x
g
H
V
c
c
2
R
b
J
b
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
a
l
a
r
a
c
h
a
.
g
a
l
/



EXPOSICIÓN DE MOTIVOS:

O transporte público por estrada é un servizo esencial para a cidadanía,  especialmente nun país
cunha estrutura territorial como a galega, no que milleiros de persoas dependen diariamente deste
servizo para acceder ao traballo, aos centros educativos, sanitarios e a outros servizos básicos. 

Na provincia da Coruña, o sector do transporte de viaxeiros e viaxeiras por estrada atópase inmerso
nun grave conflito  laboral  derivado do bloqueo da negociación do seu convenio colectivo,  que
afecta a arredor de 3.000 persoas traballadoras e á práctica totalidade das empresas do sector. O
convenio  leva  catro  anos  caducado,  e  non  recolle  avances  normativos  básicos  en  materia  de
conciliación,  control  horario  ou  dereitos  laborais,  nin  garante  incrementos  salariais  dignos  nin
cláusulas de revisión ligadas ao IPC. 

Esta situación derivou na convocatoria de varias xornadas de folga, con estacións de autobuses
practicamente paralizadas e milleiros de persoas usuarias gravemente afectadas, poñendo en risco a
prestación dun servizo público esencial. 

Cómpre salientar que a Xunta de Galiza ten unha responsabilidade directa nesta situación, tanto
polo seu papel como principal contratista e reguladora do transporte público por estrada, como pola
política  desenvolvida  nos  últimos  anos,  que  favoreceu  a  concentración  do  sector  en  mans  de
grandes grupos empresariais, condicionando de maneira decisiva a negociación colectiva. 

A política de mobilidade da Xunta de Galiza do Partido Popular consistiu en desmantelar o sector
promovendo  a  desaparición  de  numerosas  pequenas  empresas  e  a  concentración  de  todos  os
contratos  nas  mans  de  apenas  tres  grandes  empresas,  cunha  preferencia  pública  e  notoria  por
Monbus,  que ten practicamente  o monopolio do sector.  E este monopolio ten o seu reflexo na
composición da mesa de negociación do convenio, cunha patronal totalmente condicionada pola
vontade e as directrices de Monbus. 

A pasividade da Xunta fronte ao bloqueo patronal,  así como a súa negativa a exercer un papel
activo como autoridade laboral  e  como administración  responsábel  da garantía  do servizo,  está
contribuíndo a prolongar un conflito que prexudica tanto ás persoas traballadoras como á cidadanía
en xeral. 

Por todo o exposto con anterioridade, o Grupo Municipal do Bloque Nacionalista Galego somete a
debate e aprobación polo Pleno deste Concello esta moción, propoñendo a adopción do seguinte 

ACORDO:

1. Instar á Xunta de Galiza a: 

a) Implicarse activamente na resolución do conflito do transporte de viaxeiros e viaxeiras por
estrada da provincia da Coruña, reuníndose coa parte social da mesa de negociación do convenio
colectivo. 

b) Dirixirse ás empresas concesionarias do transporte público por estrada, lembrándolles a súa
obriga de negociar de boa fe e de garantir condicións laborais dignas nun servizo esencial para a
cidadanía. 

D. José Ramón Martínez Barbeito, concelleiro do PP, fai lectura da resposta do grupo de goberno á
moción:

“A folga no sector do transporte de viaxeiros en autobús na provincia da Coruña é un conflito entre
patronal e traballadores, que non teñen ningún vínculo laboral coa Administración autonómica. 

Tendo isto presente, a moción presentada é demagóxica e só pretende confundir á opinión pública
sobre as responsabilidades que ten cada quen na protesta. É, ademais, unha iniciativa que non está
encamiñada a buscar ou propoñer unha solución beneficiosa para as partes implicadas, patronal e
traballadores, nin sequera para impedir as molestias que a folga está provocando aos usuarios do
transporte público da Xunta de Galicia.

Como é a súa obriga ante a convocatoria de mobilizacións deste tipo, a Xunta de Galicia publicou
en tempo e forma no DOG os servizos mínimos e solicitou á Delegación do Goberno a presenza das
forzas e corpos de seguridade para garantir o seu cumprimento.

Salientar  que  a  Xunta  de  Galicia  cumpre  con todas  as  súas  obrigas  económicas  derivadas  das
compensación por obrigas de servizo publico previstas nos contratos do Plan de Transporte Publico
de  Galicia,  precisamente  co  fin  de  garantir  un  servizo  sostible  e  axeitado  á  cidadanía  galega,
asegurando a viabilidade económica dos contratos e das empresas. 

Apuntar tamén que a Xunta de Galicia ten a disposición das partes implicadas neste conflito laboral
a  capacidade  mediadora  do  Consello  Galego  de  Relacións  Laborais,  que  xa  auspiciou  varias
xuntanzas  aínda  que  sen éxito  ata  o  momento.  Neste  sentido,  hai  que  apelar,  como así  fixo o
Goberno galego,  a que ambas partes  avancen na negociación  con vontade de diálogo para que
cheguen canto antes a un acordo.”

O alcalde indica que lles gustaría que se cumprisen os servizos mínimos, que é o que máis está
afectando ós veciños, sobre todo a nivel escolar.

Responde Dna. Carolina Castiñeiras Brandón, voceira do BNG, que os traballadores e traballadoras
tamén son veciños e non se están a respectar os seus dereitos.

Sen máis intervencións, sométese a votación a urxencia, NON quedando RATIFICADA a urxencia,
por MAIORÍA  de 12 votos en contra dos concelleiros e concelleiras do grupo Municipal do PP:
D.  José  Manuel  López  Varela,  D.  José  Ramón  Martínez  Barbeito,  Dna.  Patricia  María  Bello
Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco Veiga,
Dna. Verónica Pérez Verdía, Dna Mª Almudena Martínez Pérez, D. Juan Carlos Amado Collazo ,
Dna. Ana Belén Rodríguez Vilas, D. Manuel García Montes, Dna. Cristina Vieites Calvo; 3 votos a
favor das persoas que integran o grupo municipal do BNG: Dna. Carolina Castiñeiras Brandón, D.
Xosé Mª Cotelo Freire, D. David Antonio Bermúdez Lamas;  e 2 votos a favor das persoas que
integran o grupo municipal do PSOE: Dna. Inés Ramos López, D. José Suárez García.

5.4.-  MOCIÓN DE REXEITAMENTO Á MODIFICACIÓN DA LEI DO PATRIMONIO
CULTURAL DE GALIZA PROMOVIDA POLA XUNTA.

Dna. Carolina Castiñeiras Brandón, voceira do BNG, da lectura á moción que se transcribe no seu
literal:

EXPOSICIÓN DE MOTIVOS:

O  próximo  mes  de  maio  de  2026  vanse  cumprir  dez  anos  da  aprobación  da  Lei  5/2016,  do
patrimonio cultural de Galiza, que naceu coa pretensión de ser a base normativa fundamental na que
se recollese o compromiso de Galiza co seu basto patrimonio cultural e histórico. 

No entanto, o texto legal xa viu a luz dunha forma precaria e, cando menos, mellorábel,xa que a lei
desvirtuaba a lei precedente do ano 1995, tal e como argumentou o BNG na fase de tramitación
parlamentaria: o PP propoñía unha nova lei que desgaleguizaba a lexislación galega, desprotexía o
patrimonio cultural e representaba unha política de defunción do noso patrimonio cultural. 

A lei de patrimonio foi modificada varias veces e na enésima modificación,  a través da Lei de
acompañamento  dos  orzamentos  para  2026  preténdese  unha  “reforma  para  mellorar  a  xestión,
axilizar os trámites e reforzar a implicación dos concellos na protección do patrimonio cultural”. 

Na práctica, dez anos despois, lonxe de ampliar as competencias e operatividade efectiva por parte
da Xunta, o PP foi baleirando a Lei de patrimonio cultural de contido, de capacidade executiva e
operativa ao mesmo tempo. 

Unha das consecuencias desta nova modificación é unha delegación masiva de competencias nos
concellos nos ámbitos protexidos do patrimonio cultural,  volvendo sobrecargar co peso de máis
competencias impropias, a responsabilidade e a xestión nas administracións locais, que, por outra
parte, non teñen na maior parte dos casos capacidade, medios, persoal especializado (arquitectos,

arqueólogas...) nin recursos económicos para informar nin actuar no ámbito do patrimonio cultural.
Isto terá como consecuencia que haxa unha total disparidade de criterios na aplicación da norma nos
diferentes concellos de Galiza e a consecuente desprotección do patrimonio de todas as galegas e
galegos. 

A delegación, como establecía inicialmente a lei, é exclusiva para concellos que cumpran cunha
serie de condicións, sobre todo en canto ao persoal técnico suficiente en número e capacitación,
mais a Xunta obvia este tema maior e obvia eses requisitos. 

No caso concreto da Laracha vimos de estrear o recoñecemento de BIC para un monumento local,
As Torres de Cillobre que son, dende logo, exemplo da deixadez e mala praxe durante o último
medio século XX. Cómpre lembrar que, aínda que as primeiras leis de protección do patrimonio a
nivel estatal se promulgaron durante a II República e conservaron o seu texto base ate o ano 1985
(art.  45), onde incluso no ano 1949 se promulgou o decreto de protección de los castillos, este
concello sufriu a desgraza de contar con gobernantes que permitiron o espolio de boa parte do seu
material constructivo. Agora, non sen tempo, vaise por fin tentar resarcir a historia, o cal apoiamos
dende o  BNG.  Mais  débese  ter  en  conta  que  a  declaración  dun Ben de  Interese  Cultural  trae
aparellado unha serie de requisitos como a de contar con un Plan Especial de Protección que se
debe cumplir  escrupulosamente.  Neste caso, o Concello anunciou que xa encargou un Plan cun
custe superior os 700.000 euros, aos que hai que sumar o custe da adquisición e actividades de
investigación e difusión que se deberán levar a cabo. 

Afortunadamente, dende a Deputación da Coruña, a área de Patrimonio, responsabilidade da parte
nacionalista do goberno bipartito provincial, puxo en marcha unhas importantísimas liñas de axuda
económica destinadas a concellos de menos de 50000 habitantes para investir na recuperación e
posta en valor do Patrimonio local, axudando así a paliar a situación de abandono económico en que
a Xunta, máis unha vez, deixa os pequenos e medianos concellos galegos. 

Máis  unha  vez,  os  concellos  cargarán  co  peso  orzamentario  de  persoal  de  asumir  unhas
competencias que lle son impropias e quen se verá afectado será o noso patrimonio e, por extensión,
o conxunto da cidadanía. 

O proceso de descrédito e baleirado da Lei de patrimonio cultural a través da renunciado goberno da
Xunta a xestionar as competencias exclusivas que lle son propias dá agora un novo paso adiante na
desprotección do patrimonio cultural galego. 

Neste contexto, no BNG consideramos que o Concello da Laracha debe manifestar publicamente o
seu rexeitamento á modificación da lei de patrimonio de Galiza. 

É  por  todo o  exposto  con anterioridade,  polo  que  o  Grupo Municipal  do  Bloque  Nacionalista
Galego no Concello  da  Laracha  somete  a  debate  e  aprobación  polo Pleno deste  Concello  esta
moción, propondo a adopción dos seguintes 

ACORDOS: 

2. Solicitar á Xunta de Galiza a retirada da modificación da Lei 5/2016 do patrimonio cultural de
Galiza que se recolle na Lei de acompañamento dos orzamentos de 2026. 

3. Facultar á Alcaldía para tomar cantas medidas sexan necesarias para dar cumprimento a estes
acordos. 

4. Dar traslado desta moción a todas as forzas políticas representadas no Parlamento Galego. 

Toma a  palabra  o  alcalde  indicando  que,  ó  mellor,  tanto  dende  o  grupo de  goberno como da
oposición, non se valora todo o que se debería o esforzo que desde Concello da Laracha se está
facendo  para  conservar,  manter,  restaurar,  acondicionar,  etc.,  o  noso  patrimonio  histórico.  En
primeiro lugar, a nivel urbanístico, son poucos os concellos que, aparte dos plans xerais (que hai
moitos  que non os  teñen),  dispoñan dun plan  especial  de patrimonio  cos  seus  correspondentes
trámites  urbanísticos  para  ter  a  máxima  protección  dos  elementos  máis  representativos  do
patrimonio municipal,  como é o caso da Laracha.  Pero non só iso, logo está a implicación e o
compromiso político e de goberno de poñer en valor eses elementos. Cos poucos medios dos que
dispoñen, comenta,  se está a facer un esforzo importante  na súa posta en valor e en poñelos a
disposición dos veciños e visitantes. Por unha banda, para a súa conservación e, por outra, para que
signifique un avance en temas de promoción económica e de visitas ó concello, que sempre obteñen
o seu retorno, sobre todo no comercio e na hostalaría.

O alcalde continúa expoñendo o que se está a facer, como poñer en valor ou dando os pasos máis
importantes  de  máxima  protección  que  corresponden  ás  administracións:  conseguiuse  o
recoñecemento de BIC das Torres de Cillobre, que é, indica,  o que temos. En canto ó resto do
conxunto, prosegue, houbo desfeitas que non teñen nome nin perdón, pero non está (nin estivo) nas
súas mans o poder salvalas. Por outro lado, están en tramitación máis elementos BIC, algún xa moi
adiantado. Fai uns días se presentou un proxecto de accesibilidade ó castro de Montes Claros. E
necesario que a xente poida acceder ó castro desde o núcleo urbano, o Otero Pedraio e o centro de
Vilaño, a través dunha senda con accesibilidade universal e segura. Informa tamén da presentación
dun proxecto  á  Deputación  para  actuacións  de  restauración  no entorno das  Tolles  de  Cillobre,
extraído do plan director de Patrimonio, que a empresa encargada vai presentar a principios do mes
de febreiro. Dos 225.000 euros de intervención se pide a aportación máxima de 150.000 euros á
Deputación.

Por outro lado, estase traballando para que, unha vez o proxecto estea máis maduro, se poda incluír
no 2% Cultural do Ministerio de Fomento. A presentación de todo o plan, que incluiría o gasto xa
feito en proxectos e na compra do terreo, que son máis de 700.000 euros, realizarase nos vindeiros
días.

Con respecto á lei de Patrimonio, continúa, facilita que os temas de puro trámite, máis pequenos, os
poida resolver o propio concello.

Intervén Dna. Carolina Castiñeiras Brandón, voceira do BNG, que indica que hai que ser solidarios
cos concellos máis pequenos, xa que o patrimonio dos concellos veciños o é tamén noso como
galegas e galegos. Parécelle especialmente lesiva esta modificación e non están de acordo con que
se volva a cargar de competencias impropias ós concellos. 

Sobre o principio da intervención do alcalde, sobre que non se estivesen a valorar o suficiente os
avances do concello en materia de patrimonio, indica que desde o seu grupo si o está a facer, e fai
referencia  ó refrán:  “rectificar  é  de sabios”.  Tamén recorda  que durante  moitos  anos fixéronse
verdadeiras desfeitas neste concello. Para finalizar, reivindica a importancia das Torres de Cillobre,
que aínda que poden parecer menos espectaculares que os castros, son a identidade do pobo da
Laracha.

Responde o alcalde que, falando con algún alto responsable do BNG, comentoulle que lle gustaría
que nalgún concello o seu grupo se implicara tanto como o concello da Laracha na recuperación do
patrimonio. Fala tamén do plan de megalitismo, que correspondería á Deputación, para o que o
concello da Laracha fixo os deberes, e foron os primeiros mercando o terreo onde está o elemento,
no caso do menhir de Erboedo. Solicitaron outros elemento megalíticos, como o Forno dos Mouros
en Soandres, pero indica que a xestión vai totalmente retrasada por parte da Deputación.

En canto ó tema principal da moción, continúa, para a información de actuacións relacionadas co
cambio na lei  de Patrimonio que os concellos non poidan facilitar  por non dispoñer de persoal
propio, seguen funcionando as xefaturas territoriais de patrimonio cultural,  e indica que desde a
Deputación tamén poderían botar unha man.

Sen máis intervencións, sométese a votación a urxencia, NON quedando RATIFICADA a urxencia,
por MAIORÍA  de 12 votos en contra dos concelleiros e concelleiras do grupo Municipal do PP:
D.  José  Manuel  López  Varela,  D.  José  Ramón  Martínez  Barbeito,  Dna.  Patricia  María  Bello
Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco Veiga,
Dna. Verónica Pérez Verdía, Dna Mª Almudena Martínez Pérez, D. Juan Carlos Amado Collazo ,
Dna. Ana Belén Rodríguez Vilas, D. Manuel García Montes, Dna. Cristina Vieites Calvo; 3 votos a
favor das persoas que integran o grupo municipal do BNG: Dna. Carolina Castiñeiras Brandón, D.
Xosé Mª Cotelo Freire, D. David Antonio Bermúdez Lamas;  e 2 votos a favor das persoas que
integran o grupo municipal do PSOE: Dna. Inés Ramos López, D. José Suárez García.

5.5-  MOCIÓN  DO  BNG  PARA  A  DEFENSA  E  RECUPERACIÓN  DA  SANIDADE
PÚBLICA GALEGA. 

Dna. Carolina Castiñeiras Brandón, voceira do BNG, da lectura á moción que se transcribe no seu
literal:

EXPOSICIÓN DE MOTIVOS:

A sanidade pública galega atravesa unha situación crítica que non é casual nin inevitábel, senón o resultado
dun desmantelamento planificado tras 17 anos de deterioración deliberada por parte do Goberno do PP. A
Xunta de Galiza incumpriu a súa obriga de prever, organizar e investir, optando por un modelo que expulsa
os profesionais e desprotexe a cidadanía. 

A gravidade da situación susténtase nos seguintes feitos: 

 Falta de planificación: Non se planificaron as xubilacións nin se cubriron as vacantes de persoal
médico, pediátrico e de enfermaría. 

 Precariedade  laboral:  A  normalización  da  non  substitución  de  baixas  e  o  uso  de  contratos
precarios sobrecargan o persoal con cupos imposíbeis. 

 Colapso asistencial: Existen semanas de espera para unha cita en atención primaria, urxencias
colapsadas, PACs sen persoal médico e máis de 200 concellos sen pediatra. 

 Listas de agarda: Actualmente hai máis de 360.000 persoas agardando por atención sanitaria en
Galiza. 

 Desvío  de  fondos:  Mentres  se  recortaron  máis  de  1.600  millóns  en  atención  primaria,
desviáronse máis de 261 millóns á privada, o que provocou un aumento do 166% nos seguros
privados.

 Esta situación afecta especialmente ás persoas máis vulnerábeis: maiores, doentes crónicos e
persoas con problemas de saúde mental ou enfermidades graves como o cancro. 

 No noso concello cómpre lembrar que somos a única localidade de máis de 10000 habitantes en
toda a área sanitaria A Coruña Cee que non conta con consultas en horario de tarde en atención
primaria ordinaria e, tendo en conta que o concello ten un incremento de poboación sustentado é
preciso aumentar en alomenos un facultativo máis, coa correspondente praza de enfermeiría,
pois as listas de agarda non baixan de unha semana en ningunha época do ano. Por isto, o tempo
de agarda para atención de urxencias no PAC vese tamén afectada xa que moita xente ten que
acudir a elas, ben por non poder agardar, ben por non ter opción de ter consulta de atención
primaria polas tardes. 

É por todo o exposto con anterioridade, polo que o Grupo Municipal do BNG somete a debate e
aprobación polo Pleno deste Concello esta moción, propondo a adopción dos seguintes

ACORDOS :

1. Instar á Xunta de Galiza a: 

a. Dotación de consultas ordinarias de atención primaria en horario de tarde na Laracha, ca
creación de, alomenos, un posto de médico/a, un poste de enfermeiría e un posto de PSX.

b. Reforzar a Atención Primaria: Incrementar o orzamento destinado á Primaria ata acadar o
25% do total  sanitario,  garantindo  centros  de  saúde  accesíbeis,  con citas  sen  demora  e
profesionais suficientes. 

c. Garantir  a  Pediatría:  Asegurar  a  atención  pediátrica  para  todas  as  crianzas  en  todos  os
concellos. 

d. Executar un Plan de Choque que poña en marcha medidas inmediatas contra as listas de
espera e asegurar que os hospitais funcionen ao 100%, sen plantas pechadas nin quirófanos
baleiros. 

e. Dotar de persoal as Urxencias: Garantir que tanto as Urxencias hospitalarias como os Puntos
de Atención Continuada (PAC) conten co persoal suficiente de xeito permanente. 

f. Implementar  un Plan Urxente  de Saúde Mental:  Dar  resposta  á  crecente  demanda deste
servizo con recursos públicos suficientes. 

g. Rematar coa privatización: Poñer fin ao desvío de recursos públicos cara á sanidade privada
e iniciar a recuperación dos servizos privatizados. 

h. Manifestar  o  apoio  institucional  deste  concello  á  manifestación  convocada  por  SOS
Sanidade Pública para o vindeiro domingo 1 de febreiro do 2026 en Compostela. 

2. Dar traslado desta moción á presidencia da Xunta de Galiza, á Consellería de Sanidade, aos
grupos parlamentarios do Parlamento de Galiza e aos concellos da comarca.

Toma a palabra o alcalde, indicando que desde o grupo de goberno xa lles gustaría que houbese
consultas en quenda de mañá, tarde e noite. Do que dispoñen nestes momentos, segue, é de 27
profesionais vinculados ó Centro de Saúde da Laracha, 12 de eles facultativos. Un PAC na Laracha,
xa que no seu momento, cando se daba a escoller ós veciños entre acudir ó PAC de Arteixo ou o de
Carballo, se fixo a proposta á Consellería, co que o concello de Cerceda quedou adscrito ó mesmo
PAC. Este foi o paso a nivel sanitario máis importante, a partir do que houbo un incremento de
facultativos nas consultas, en enfermería, pediatría... 

Dna.  Carolina  Castiñeiras  Brandón,  voceira  do  BNG,  intervén  para  indicar  que  a  última
incorporación foi de “medio” pediatra, ó tratarse de media xornada.

Responde o alcalde que conseguiuse un servizo de 24 horas, aumentáronse o número de médicos,
mantense  un  consultorio  en  Caión,  con servizo  de  enfermería,  e  pregunta  se  alguén  falou  cos
médicos para que veñan pola tarde. Fai tamén referencia a unha manifestación de persoal sanitario

coa  que  coincidiron  en  Madrid  en  contra  do  Ministerio,  e  pregunta  se  o  BNG falou  algo  do
problema a nivel nacional e onde está o seu grupo ó respecto.

Dna. Carolina Castiñeiras Brandón, voceira do BNG, responde que antes houbo moitas protestas
contra a Consellería. Considera que o paradoxal é que sanidade privada non ten este problema, e se
os médicos non queren traballar na sanidade pública por algo será.

Intervén  D.  José  Suárez  García,  concelleiro  do  PSOE,  que  entende  que  o  problema  non  é  do
concello da Laracha, senón duns responsables, indecentes, hipócritas, perdidos, como son o director
do Sergas, o Conselleiro de Sanidade e o “cabrón” do presidente da Xunta de Galicia. Prosegue
dicindo que cando unha persoa ten necesidade  de asistencia  sanitaria  e pasa máis  dun ano sen
atenderse, cando os propios médicos indican que ten que estar en lista urxentemente antes de 14
días, eses “cabróns” contestan que hai outros medios de canalización para poñer reclamacións. Di
que os tres están na fiscalía e sabe que os van protexer, mentres ós afectados non lles están a dar a
asistencia  sanitaria  debida.  Non pode haber,  como no caso de Carballo,  especialistas  ós que se
acuda  5  veces  e  atendan  5  distintos.  Expresa  que  para  el,  baseándose  no  Código  Penal,  son
criminais o director do Sergas, o Conselleiro de Sanidade e o Presidente da Xunta de Galicia.

Sen máis intervencións, sométese a votación a urxencia, NON quedando RATIFICADA a urxencia,
por MAIORÍA  de 12 votos en contra dos concelleiros e concelleiras do grupo Municipal do PP:
D.  José  Manuel  López  Varela,  D.  José  Ramón  Martínez  Barbeito,  Dna.  Patricia  María  Bello
Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco Veiga,
Dna. Verónica Pérez Verdía, Dna Mª Almudena Martínez Pérez, D. Juan Carlos Amado Collazo ,
Dna. Ana Belén Rodríguez Vilas, D. Manuel García Montes, Dna. Cristina Vieites Calvo; 3 votos a
favor das persoas que integran o grupo municipal do BNG: Dna. Carolina Castiñeiras Brandón, D.
Xosé Mª Cotelo Freire, D. David Antonio Bermúdez Lamas;  e 2 votos a favor das persoas que
integran o grupo municipal do PSOE: Dna. Inés Ramos López, D. José Suárez García.

5.6.- MOCIÓN DO PP SOBRE O REGULAMENTO DE CONTROL PESQUEIRO.

D. José Ramón Martínez Barbeito, concelleiro do PP, da lectura á moción que se transcribe no seu
literal:

EXPOSICIÓN DE MOTIVOS:

O coñecido como Regulamento de Control Pesqueiro (Regulamento CE n.º 1224/2009, modificado
por el Regulamento UE 2023/2842) establece novas obrigas en materia de seguimento, notificación

electrónica, localización e trazabilidade dixital da actividade da frota, plenamente esixibles desde o
pasado 10 de xaneiro de 2026.

O novo e estrito marco normativo está a xerar gran malestar, especialmente entre a frota pesqueira
artesanal,  que  opera  no  litoral  e  zonas  máis  próximas  á  costa,xa  que  introduce  obrigas
desproporcionadas que non atenden á realidade e características da actividade que desenvolve este
sector.

A falta de preparación, planificación e adaptación normativa, administrativa e tecnolóxica por parte
do Goberno de España -máis en particular do Ministerio de Agricultura,  Pesca e Alimentación-
deriva en grave sconsecuencias, tales como: 

•  Que numerosas embarcacións  de pequena eslora non dispoñan dos equipamentos  electrónicos
necesarios para cumprir as novas obrigas. 

• Que unha parte significativa do sector quede exposta a sancións por incumprimentos derivados
non dunha mala praxe profesional, senón da inexistencia de medios axeitados.

•  Que  se  produza  un  colapso  administrativo  pola  implantación  precipitada  de  sistemas  dixitais
complexos. 

• Que as comunidades pesqueiras máis vulnerables sufran os maiores impactos ao non poder asumir
nin os custos nin as dificultades técnicas da adaptación. 

Estas  circunstancias  supoñen  un  risco  real  para  a  continuidade  da  actividade  da  nosa  frota
pesqueira, para a seguridade xurídica do sector e para a igualdade competitiva respecto das frotas
doutros Estados membros que se adaptaron ás novas obrigas.

Entre os aspectos que máis preocupación están a xerar no sector pesqueiro galego destacan, entre
outros, os seguintes: 

• A implantación do sistema de seguimento electrónico (ERS –diario electrónico de bordo) para
todos os buques de eslora igual ou superior a 12 metros. No caso dos buques de menos de 12
metros, a súa aplicación é progresiva, podendo o Estado membro atrasala ata 2028 se xustifica a
inexistencia de dispositivos axeitados para embarcacións de pequena eslora.

• O rexistro electrónico de capturas (caderno dixital de pesca) obrigatorio para os buques de máis de
12  metros,  e  condicionado  nos  de  menos  de12  metros  á  dispoñibilidade  de  medios  técnicos
determinados polo Estado membro. 

• A notificación previa de entrada en porto, incluído o aviso previo para o desembarque, cun prazo
que pode oscilar entre unha e catro horas segundo o tipo de pesqueira e de porto. Esta obriga afecta
a todos os buques de máis de 12 metros e, no caso dos de menos de 12 metros, cando leven capturas
de especies con obriga de desembarque ou suxeitas a TACs. 

• A declaración de desembarque electrónica, obrigatoria para os buques de máis de 12 metros e, no
caso  dos  de  menos  de  12  metros,  cando  descarguen  especies  suxeitas  a  cota  ou  cando  así  o
determine o Estado membro. 

• A trazabilidade dixital obrigatoria desde a primeira venda ata o destino final, que obriga tamén ás
embarcacións de menos de 12 metros a facilitar información dixital das capturas, o que supón unha
dificultade engadida para pequenos barcos sen conectividade suficiente. 

• A posta en marcha do sistema CATCH, relativo á certificación dixital das importacións fronte á
pesca  (INDNR),  que  debe  estar  plenamente  operativo  en  xaneiro  para  evitar  un  colapso
administrativo. 

• O peso obrigatorio das capturas antes da primeira venda, con posibles excepcións para buques
menores de 12 metros, segundo a especie e o destino de comercialización. 

• O reforzo do control da pesca recreativa, mediante rexistro e declaración electrónica para especies
suxeitas  a  TACs ou con obriga  de  desembarque,  especialmente  atún  vermello,  peixe  espada e
túnidos tropicais,  con impacto  directo nas confrarías  e  nas comunidades  costeiras  galegas  onde
conviven a pesca profesional e a recreativa. 

Con  todo,  hai  unha  realidade  que  os  actuais  responsables  ministeriais  do  Goberno  de  España
parecen ocultar ou, polo menos, non están aproveitando nos seus xustos termos, como é o feito de
que o propio Regulamento europeo prevé a necesidade de aplicar as novas obrigacións de forma
proporcionada, permitindo aos Estados membros da Unión Europea-entre eles o Reino de España-
introducir flexibilidades cando iso non comprometa a eficacia do control. 

No noso país unha parte moi significativa da frota operan o litoral, en zonas moi próximas á costa,
con  mareas  de  curta  duración  e  desembarques  frecuentes  nos  mesmos  portos  requiriría  desta
flexibilización  das  obrigas.  Así  mesmo,  a  frota  artesanal  caracterízase  por  ser  multiespecífica,
capturando un elevado número de especies en cantidades reducidas, moitas delas sen relevancia
desde o punto de vista da xestión de cotas ou do impacto biolóxico. Ningunha destas características
serviu 

para  que  o  Goberno  de  España  adoptase  medidas  de  adaptación  ou  flexibilización  das  novas
obrigas, pese a que a normativa europea así o permite.

Cómpre en consecuencia evitar que se consoliden factores que dificulten aínda máis a xa de por si
difícil actividade pesqueira da frota galega ou que xere unha carga administrativa desproporcionada
para  este  segmento  da  frota,  sen  que  iso  achegue  un  valor  engadido  significativo  ao  control
pesqueiro. Esta situación afecta negativamente á viabilidade económica das distintas pesquerías, á
seguridade na mar e ao mantemento do tecido social e produtivo das zonas costeiras.

Convén lembrar,  ademais,  que  tanto  as  Cortes  Xerais  como o  Parlamento  de  Galicia,  diversos
concellos,  confrarías  e  múltiples  organizacións  pesqueiras,  xa  trasladaron  esta  mesma

demanda,requirindo ao Goberno de España a analizar  e impulsar as medidas de flexibilización,
exencións  e  simplificacións  xa  previstas  no  Regulamento.  Iniciativas  que  contaron co  respaldo
maioritario dos grupos políticos, incluído, curiosamente, a do Grupo Socialista que forma parte do
mesmo Goberno de España que permanece pasivo ante as demandas do sector.

De feito, a pesar de devandito mandato, ata a data non se produciu ningún avance efectivo nin se
adoptaron medidas concretas para trasladar á practica as posibilidades de adaptación que ofrece a
normativa  europea,  manténdose  unha  aplicación  ríxida  do  réxime  de  control  que  o  propio
Regulamento permite modular.

Por todo iso, resulta necesario reiterar esta demanda instando o Goberno de España a abandonar a
súa  posición  de  pasividade  e  oídos  xordos  ante  as  demandas  do  sector,  e  requirirlle  con total
contundencia que faga uso efectivo das posibilidades que ofrece a normativa europea para aplicar
un réxime de control máis flexible  e adaptado á realidade operativa da frota litoral  e artesanal,
contribuíndo  así  a  súa  sustentabilidade  económica  e  social  e  ao  cumprimento  equilibrado  dos
obxectivos da política pesqueira común.

Por todo o exposto, o Grupo Municipal Popular propón ao pleno a adopción do seguinte

ACORDO:

O Pleno do Concello da Laracha insta ao Goberno de España a:

1º.-Aplicar a flexibilidade prevista no Regulamento europeo de Control da Pesca en materia  de
notificación previa de chegada a porto, excluíndo do prazo de preaviso a aqueles buques pesqueiros
que operan habitualmente en zonas próximas á costa do litoral español sempre que non se vexa
afectada a capacidade de control e inspección.

2º-Establecer, para a frota artesanal multiespecífica que opera no litoral, un réxime simplificado de
rexistro de capturas, que permita excluír da obrigación de consignación individualizada daquelas
especies  cuxa captura  sexa inferior  a  un limiar  mínimo,  como 50 quilogramos,  por marea,  sen
prexuízo do rexistro completo das especies principais.

3º.-Definir criterios obxectivos e transparentes (tipo de frota, proximidade ao porto, duración da
marea,  carácter  multiespecífico da pesqueira)  para a aplicación destas medidas de flexibilidade,
garantindo en todo momento a rastrexabilidade global das capturas e o cumprimento da normativa
de control.

4º.Impulsar, no ámbito da Unión Europea, unha interpretación harmonizada ou unha adaptación
normativa  do  réxime  de  control  que  teña  en  conta  as  especificidades  da  pesca  artesanal
multiespecífica,  evitando  cargas  administrativas  desproporcionadas  e  favorecendo  a
sustentabilidade social e económica do sector.

5º.-Facer  unha  análise  que  detalle  a  situación  real  do  sector  pesqueiro  respecto  ao  grao  de
implantación dos sistemas electrónicos de seguimento,  notificación e trazabilidade esixidos polo

Regulamento europeo de Control da Pesca, identificando de maneira específica os segmentos da
frota, especialmente a pesca costeira artesanal, que non están en condicións de cumprir as novas
obrigas.

Así mesmo, darase conta do presente acordo ao Ministerio de Agricultura, Pesca e Alimentación,
aos grupos parlamentarios con representación nas Cortes Xerais e no Parlamento de Galicia.

A Presidencia abre a quenda para o debate:

Toma a palabra Dna. Inés Ramos López, voceira do PSOE, indicando que lles chama a atención que
se traia unha moción que parece enviada desde Génova, e que parece que haxa máis preocupación
por parte do goberno municipal de facer oposición ó goberno que de gobernar A Laracha. E curioso
que se lle poñan deberes ó Estado, continúa, pero non á Xunta, que é a administración que está máis
cerca dos nosos pescadores e pescadoras. Pregunta onde estaba o PP cando os do cerco estaban
asfixiados, porque foi a Deputación quen deu as axudas, e non foron capaces de poñerse en contacto
con Conselleiro do Mar, que estaría prestando máis atención á súa acusación por presunta agresión
sexual. 

Por último, expresa que queren facer a seguinte emenda: que onde di “O Pleno do Concello da
Laracha insta  ó Goberno de España a  (...)”,  se modifique engadindo “O Pleno do Concello da
Laracha  insta  ó  Goberno  de  España  e  á  Xunta  de  Galicia,  no  marco  das  súas  respectivas
competencias, a (...)”.

Sen máis intervencións, sométese a votación a urxencia, quedando RATIFICADA a urxencia, por
MAIORÍA  de 12 votos a favor dos concelleiros e concelleiras do grupo Municipal do PP: D. José
Manuel López Varela, D. José Ramón Martínez Barbeito, Dna. Patricia María Bello Canedo, Dna.
Mª del Rocío López Rey , D. Pablo Cambón Bértoa, D. José Alberto Blanco Veiga, Dna. Verónica
Pérez Verdía, Dna Mª Almudena Martínez Pérez, D. Juan Carlos Amado Collazo , Dna. Ana Belén
Rodríguez Vilas, D. Manuel García Montes, Dna. Cristina Vieites Calvo; 3 abstencións das persoas
que integran o grupo municipal do BNG: Dna. Carolina Castiñeiras Brandón, D. Xosé Mª Cotelo
Freire, D. David Antonio Bermúdez Lamas;  e 2 abstencións das persoas que integran o grupo
municipal do PSOE: Dna. Inés Ramos López, D. José Suárez García.

Sen  intervencións,  sométese  a  votación  a  emenda,   quedando  REXEITADA  a  emenda,  por
MAIORÍA  de 12 votos en contra dos concelleiros e concelleiras do grupo Municipal do PP:  D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna.
Verónica Pérez Verdía, Dna Mª Almudena Martínez Pérez, D. Juan Carlos Amado Collazo , Dna.
Ana Belén Rodríguez Vilas, D. Manuel García Montes, Dna. Cristina Vieites Calvo; 3 abstencións
das persoas que integran o grupo municipal do BNG: Dna. Carolina Castiñeiras Brandón, D. Xosé

Mª Cotelo Freire, D. David Antonio Bermúdez Lamas;  e 2 votos a favor das persoas que integran
o grupo municipal do PSOE: Dna. Inés Ramos López, D. José Suárez García.

Dna. Carolina Castiñeiras Brandón, voceira do BNG, explica que a abstención do seu grupo ven
dada porque, aínda que non se opoñen ás medidas de flexibilización, chámalles moito a atención o
punto 4, no que o PP ven a recoñecer que a flota artesanal ten particularidades concretas, como
sempre defendeu o BNG. Para o seu grupo o obxectivo é excluír a flota artesanal deste regulamento,
no só pola afectación actual ós buques de 12 metros, senón pola que vai ter no ano 2030 ós de 9
metros, co que este tipo de barcos terían que levar o aparato de aire electrónico. Considera que
teñen a maioría suficiente en Europa para modificar o regulamento. Para o seu grupo isto ó final é
“palabrería” mentres deixa vendido ó sector.

Intervén D. José Suárez García, concelleiro do PSOE, para indicar que a intervención anterior da
voceira do seu grupo foi para facer unha aclaración e non unha emenda.

Responde o alcalde que o que recolle é que a voceira do PSOE solicitou unha emenda e, de tratarse
dunha aclaración,  non se votaría.  Por último, indica que estamos nun momento en que se debe
apoiar  ó  sector,  e  hai  unha  moratoria  para  a  aplicación  destas  normativas  para  que  os  barcos
menores de 12 metros non teñan que pasar por todos estes requisitos.

Sen máis intervencións, sométese a votación a moción, quedando RATIFICADA a moción, por
MAIORÍA de 12 votos a favor dos concelleiros e concelleiras do grupo Municipal do PP: D. José
Manuel López Varela, D. José Ramón Martínez Barbeito, Dna. Patricia María Bello Canedo, Dna.
Mª del Rocío López Rey , D. Pablo Cambón Bértoa, D. José Alberto Blanco Veiga, Dna. Verónica
Pérez Verdía, Dna Mª Almudena Martínez Pérez, D. Juan Carlos Amado Collazo , Dna. Ana Belén
Rodríguez Vilas, D. Manuel García Montes, Dna. Cristina Vieites Calvo; 3 abstencións das persoas
que integran o grupo municipal do BNG: Dna. Carolina Castiñeiras Brandón, D. Xosé Mª Cotelo
Freire, D. David Antonio Bermúdez Lamas;  e 2  abstencións das persoas que integran o grupo
municipal do PSOE: Dna. Inés Ramos López, D. José Suárez García.

5.7.- MOCIÓN DO PP EN DEFENSA DO SECTOR PRIMARIO.

D. José Ramón Martínez Barbeito, concelleiro do PP, da lectura á moción que se transcribe no seu
literal:

EXPOSICIÓN DE MOTIVOS:

A próxima sinatura do acordo comercial entre a Unión Europea e o Mercosur está xerando unha
serie de reivindicacións  e manifestacións  de gandeiros e agricultores en toda España,  tamén en
Galicia.  Desde  o  Grupo Popular  defendemos  os  intereses  do  noso  sector  primario,  tal  e  como
fixemos sempre, e por suposto estaremos ao seu lado neste asunto. 

Galicia sempre defendeu ante o Ministerio de Agricultura,  Pesca e Alimentación a esixencia de
salvagardas específicas para o sector primario co obxectivo de que todo produto foráneo cumpra
coas mesmas garantías e requisitos que, seguindo as normativas comunitarias, lle son esixibles aos
nosos produtores para poder comercializar.  Non se pode permitir  unha competencia desleal que
poña en perigo o futuro do sector.  

Neste sentido, nos últimos días estamos escoitando, con preocupación, algunhas declaracións do
lado do Mercosur que xeran dúbidas sobre a implantación das cláusulas de salvagarda incorporadas
para  o  sector  primario  dentro  do  acordo.  Cláusulas  que  debería  defender  con  máis  firmeza  o
Goberno  de  España,  dado  que  son  unha  liña  vermella  para  chegar  a  poñer  en  marcha  o  seu
desenvolvemento. A maiores, se finalmente entra en vigor este acordo, é fundamental extremar os
controis de fronteira que debe realizar o Goberno central.   

Ademais disto, outra preocupación de gandeiros e agricultores que tamén compartimos é a petición
de simplificación e redución da burocracia arredor da Política Agraria Común, especialmente agora
que está en proceso de debate e aprobación o novo Marco Financeiro Plurianual  2028-2034. É
imprescindible que Europa se dote dunha PAC forte, con fondos suficientes e diferenciados, posto
que esta será a maneira de apostar polo relevo xeracional e o desenvolvemento rural en todos os
estados membros, especialmente relevante nunha comunidade como a nosa. 

Por todo o exposto, o Grupo Municipal Popular propón ao pleno a adopción do seguinte

ACORDO: 

Dirixirse ao Goberno de España e trasladarlle as seguintes demandas: 1º.-Manifestar publicamente o
seu rexeitamento a calquera proposta que implique unha redución substancial dos fondos europeos
destinados ao sector agrícola e gandeiro no próximo Marco Financeiro Plurianual (2028-2034). 

2º.-Defender, no seo do Consello da Unión Europea, o mantemento dun orzamento específico e
suficiente con recursos equivalentes e homologables á actual Política Agrícola Común (PAC) e aos
fondos  FEAGA  e  FEADER,  de  forma  que  se  garanta  a  competitividade,  modernización  e
viabilidade futura do sector.

3ª-. Solicitar o anticipo da parte correspondente a España dos 45.000 millóns anuais propostos pola
Unión Europea para dirixilos directamente ao sector primario; e ao mesmo tempo destinar á PAC o
orzamento denominado Obxectivo Rural, é dicir, o 10 % da dotación do fondo nacional asignado.

28

C
V
D
:
 
6
n
W
P
p
x
g
L
Y
x
g
H
V
c
c
2
R
b
J
b
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
a
l
a
r
a
c
h
a
.
g
a
l
/



Dirixirse ao Goberno de España e trasladarlle as seguintes demandas: 1º.-Manifestar publicamente o
seu rexeitamento a calquera proposta que implique unha redución substancial dos fondos europeos
destinados ao sector agrícola e gandeiro no próximo Marco Financeiro Plurianual (2028-2034). 

2º.-Defender, no seo do Consello da Unión Europea, o mantemento dun orzamento específico e
suficiente con recursos equivalentes e homologables á actual Política Agrícola Común (PAC) e aos
fondos  FEAGA  e  FEADER,  de  forma  que  se  garanta  a  competitividade,  modernización  e
viabilidade futura do sector.

3ª-. Solicitar o anticipo da parte correspondente a España dos 45.000 millóns anuais propostos pola
Unión Europea para dirixilos directamente ao sector primario; e ao mesmo tempo destinar á PAC o
orzamento denominado Obxectivo Rural, é dicir, o 10 % da dotación do fondo nacional asignado.

4º.-Protexer  ao  sector  primario,  defendendo  como  cuestión  imprescindible  as  cláusulas  de
salvagarda no acordo de libre comercio entre a Unión Europea e Mercosur e garantir e intensificar
os  controis  de  fronteira,  co  fin  de  que  os  produtos  agroalimentarios  de  terceiros  países  que
pretendan comercializarse no mercado comunitario cumpran os mesmos estándares que os esixidos
na Unión Europea.

5º.-Solicitar ante a Unión Europea a non activación provisional do citado acordo mentres non haxa
garantías para o agro e certezas de que se aprobará o regulamento das cláusulas de salvagarda, o
reforzo dos controis ou a redución das esixencias actuais para os produtores.

O alcalde comenta que onte houbo unha reunión do Grupo de Desenrolo Rural da Costa da Morte
no que se acordou presentar un escrito en apoio ó sector do que posteriormente se dará traslado ós
tres portavoces.

Dna. Inés Ramos López, voceira do PSOE, indica que o seu grupo se absterá na votación sobre a
urxencia.

Dna.  Carolina Castiñeiras  Brandón,  voceira  do BNG, di que votarán a favor da urxencia,  pero
considera que sería importante votar os puntos por separado, ou polo menos en dous bloques, xa
que hai puntos sobre os que estarían a favor e outros en contra.

Sen máis intervencións, sométese a votación a urxencia, quedando RATIFICADA a urxencia, por
MAIORÍA  de 12 votos a favor dos concelleiros e concelleiras do grupo Municipal do PP: D. José
Manuel López Varela, D. José Ramón Martínez Barbeito, Dna. Patricia María Bello Canedo, Dna.
Mª del Rocío López Rey , D. Pablo Cambón Bértoa, D. José Alberto Blanco Veiga, Dna. Verónica
Pérez Verdía, Dna Mª Almudena Martínez Pérez, D. Juan Carlos Amado Collazo , Dna. Ana Belén
Rodríguez Vilas,  D. Manuel  García  Montes,  Dna.  Cristina  Vieites  Calvo; 3  votos  a favor  das
persoas que integran o grupo municipal do BNG: Dna. Carolina Castiñeiras Brandón, D. Xosé Mª

29

C
V
D
:
 
6
n
W
P
p
x
g
L
Y
x
g
H
V
c
c
2
R
b
J
b
 
V
e
r
i
f
i
c
a
b
l
e
 
e
n
 
l
a
 
S
e
d
e
 
E
l
e
c
t
r
ó
n
i
c
a
 
d
e
l
 
O
r
g
a
n
i
s
m
o
.
 
h
t
t
p
s
:
/
/
s
e
d
e
.
a
l
a
r
a
c
h
a
.
g
a
l
/



Cotelo Freire, D. David Antonio Bermúdez Lamas;  e 2 abstencións das persoas que integran o
grupo municipal do PSOE: Dna. Inés Ramos López, D. José Suárez García.

Intervén Dna. Inés Ramos López, voceira do PSOE, reiterando o indicado na moción anterior, que
foi mandada dende o partido,  e que se piden cousas ó Goberno de España pero non se poñen
deberes á Xunta de Galicia,  que é a administración que está máis  preto dos nosos gandeiros e
gandeiras.  Falan de relevo xeracional,  segue, pero este relevo depende tamén da tramitación da
consellería con competencias na materia da Xunta de Galicia na xestión dunhas axudas que se fan
con moito retraso. En canto á ola de incendios do ano pasado, séguese sen unha previsión para o
próximo verán, algo que afecta directamente ós nosos gandeiros e gandeiras.  Como na anterior
moción, volven a reiterar a emenda para modificar onde se di “O Pleno do Concello da Laracha
insta  ó  Goberno  de  España”  engadir  “e  á  Xunta  de  Galicia,  no  marco  das  súas  respectivas
competencias”.

Dna. Carolina Castiñeiras Brandón, voceira do BNG, informa de que o seu grupo estaría a favor dos
3 primeiros puntos pero en contra dos 4ª e o 5ª, porque as cláusulas de salvagarda para eles son un
engano do PP para cando o mal xa estea feito, admitindo que se está a causar un dano ós nosos
agricultores. Para sintetizar, continúa, o BNG defende claramente o “non” ó Mercosur e traballa
para que ese tratado non saia adiante, tal e como queren o PP e o PSOE.

Sen máis  intervencións,  sométese  a  votación  a  emenda  do  PSOE,   quedando  REXEITADA a
emenda, por MAIORÍA de 12 votos en contra dos concelleiros e concelleiras do grupo Municipal
do PP: D. José Manuel López Varela, D. José Ramón Martínez Barbeito, Dna. Patricia María Bello
Canedo, Dna.  Mª del Rocío López Rey , D. Pablo Cambón Bértoa, D. José Alberto Blanco Veiga,
Dna. Verónica Pérez Verdía, Dna Mª Almudena Martínez Pérez, D. Juan Carlos Amado Collazo ,
Dna.  Ana  Belén  Rodríguez  Vilas,  D.  Manuel  García  Montes,  Dna.  Cristina  Vieites  Calvo;  3
abstencións  das  persoas  que  integran  o  grupo  municipal  do  BNG:  Dna.  Carolina  Castiñeiras
Brandón, D. Xosé Mª Cotelo Freire, D. David Antonio Bermúdez Lamas;  e  2  votos a favor das
persoas que integran o grupo municipal do PSOE: Dna. Inés Ramos López, D. José Suárez García.

Sen intervencións, sométese a votación a emenda do BNG, non quedando RATIFICADA a emenda,
por MAIORÍA de 12 votos en contra dos concelleiros e concelleiras do grupo Municipal do PP: D.
José Manuel López Varela, D. José Ramón Martínez Barbeito, Dna. Patricia María Bello Canedo,
Dna.  Mª del Rocío López Rey , D. Pablo Cambón Bértoa, D. José Alberto Blanco Veiga, Dna.
Verónica Pérez Verdía, Dna Mª Almudena Martínez Pérez, D. Juan Carlos Amado Collazo , Dna.
Ana Belén Rodríguez Vilas, D. Manuel García Montes, Dna. Cristina Vieites Calvo; 3 votos a
favor das persoas que integran o grupo municipal do BNG: Dna. Carolina Castiñeiras Brandón, D.
Xosé Mª Cotelo Freire,  D. David Antonio Bermúdez Lamas;  e 2  abstencións das persoas que
integran o grupo municipal do PSOE: Dna. Inés Ramos López, D. José Suárez García.

Sen  intervencións,  sométese  a  votación  a  moción,  quedando  RATIFICADA  a  moción,  por
MAIORÍA de 12 votos a favor dos concelleiros e concelleiras do grupo Municipal do PP: D. José
Manuel López Varela, D. José Ramón Martínez Barbeito, Dna. Patricia María Bello Canedo, Dna.
Mª del Rocío López Rey , D. Pablo Cambón Bértoa, D. José Alberto Blanco Veiga, Dna. Verónica
Pérez Verdía, Dna Mª Almudena Martínez Pérez, D. Juan Carlos Amado Collazo , Dna. Ana Belén
Rodríguez Vilas, D. Manuel García Montes, Dna. Cristina Vieites Calvo; 3 votos en contra  das
persoas que integran o grupo municipal do BNG: Dna. Carolina Castiñeiras Brandón, D. Xosé Mª
Cotelo Freire, D. David Antonio Bermúdez Lamas;  e 2  abstencións das persoas que integran o
grupo municipal do PSOE: Dna. Inés Ramos López, D. José Suárez García.

ROGOS:

Carolina Castiñeiras Brandón, concelleira do Grupo Municipal do BNG da Laracha, ao abeiro do
Regulamento Orgánico Municipal presenta, para o seu debate no vindeiro Pleno da Corporación
Municipal, o seguinte ROGO:

A finais deste pasado verán tivemos que lamentar, máis unha vez, actos vandálicos no paseo do
Saldoiro de Caión, onde resultaron danadas catorce balizas, a parte de outro mobiliario público.

A consecuencia, de novo, é que a veciñanza de Caión está volvendo a pasar un inverno no que non
pode disfrutar de pasear polo seu pobo dende, practicamente, ás 6 da tarde.

Xa en anteriores ocasións tivemos que traer este tema ó Pleno e volvémolo a facer porque dende o
BNG insistimos en que o goberno local ten que entender que debe gobernar e investir de maneira
prioritaria para a veciñanza : as luces só se repoñen cando chega o bo tempo e comezan a chegar
turistas  e  visitantes  a  Caión,  pero  o  resto  do  ano  son  os  veciños  e  veciñas  quenes  pagan  as
consecuencias de uns actos que, por suposto, toda a Corporación condenamos.

Por todo o exposto SOLICITAMOS:

1. Que as luces do paseo do Saldorio de Caión sexan repostas á maior brevidade posible.

2. Que se tomen as medidas oportunas para que evitar que se volvan vandalizar.

Responde  o  alcalde  que  é  grave  que  se  rompan  as  balizas.  Reforzáronse  e  aguantaron,  pero
romperon a capucha onde vai a luminaria. Hai distintas valoracións: unha delas, para as luminarias
de máxima garantía, anda por 80 millóns. Están contemplándose actuacións por desgaste, etc., en
todo o paseo marítimo, e tamén co tema das luminarias. E insiste en pedir colaboración veciñal para
solucionar o problema dos actos vandálicos, que, lamentablemente, se sufre en todos os concellos.

Indica,  sobre a posibilidade  de colocar  cámaras,  que menta  Dna.  Carolina  Castiñeiras  Brandón
suxerida polos veciños, que están á espera da resposta da Delegación do Goberno á solicitude que
se lle fixo para colocar cámaras nas rúas e no polígono industrial, e, polo tanto, non é fácil.

PREGUNTAS:

Inés  Ramos,  Voceira  do  Grupo  Municipal  Socialista  do  Concello  da  Laracha,  ao  abeiro  do
establecido no Regulamento Orgánico Municipal, formula para a súa resposta en Pleno a seguinte
PREGUNTA:

PREGUNTA  DO PSOE SOBRE AS ACTUACIÓNS E MOVEMENTOS DE TERRAS NO
CONTORNO DO CASTRO DE SANTA BAIA EN SOANDRES. 

EXPOSICIÓN DE MOTIVOS:

Nas  últimas  datas  detectáronse  movementos  de  terras  de  gran  envergadura  e  o  emprego  de
maquinaria  pesada no contorno do Castro de Santa Baia,  na parroquia de Soandres. As imaxes
obtidas na zona amosan desmontes substanciais que, pola súa proximidade e magnitude, poderían
estar afectando de xeito irreversible á integridade deste xacemento arqueolóxico protexido. 

A  protección  do  noso  patrimonio  cultural  non  é  unha  opción,  senón  unha  obriga  legal  e
institucional.  Ante a alarma social xerada e o risco evidente para o patrimonio arqueolóxico da
Laracha,  o  Grupo Municipal  Socialista  require  que  o Alcalde  dea  explicacións  claras  sobre  os
seguintes puntos: 

- ¿Ten o Concello da Laracha coñecemento destas obras e cal é o obxecto concreto da actividade
que se está a desenvolver nesa parcela? 

- ¿Contan estas actuacións coa licenza municipal obrigatoria e, máis importante, coa autorización
expresa da Dirección Xeral de Patrimonio Cultural da Xunta de Galicia? 

- ¿Existe algún tipo de seguimento arqueolóxico profesional para asegurar que os movementos de
terras non danen os estratos ou estruturas vinculadas ao castro? 

- No caso de que estas obras carezan dos permisos necesarios, ¿que medidas de control e sanción
adoptou o Goberno Local para paralizar a actividade e esixir a restauración do terreo?

Responde o alcalde que previamente á presentación da documentación técnica no concello, ten que
vir cos informes favorables de Augas de Galicia e Patrimonio Cultural da Xunta. Conta cos dous
informes favorables, vaise ó movemento de terras, e trasládase á Dirección Xeral de Patrimonio
Cultural, á que quere agradecer que inmediatamente enviou dous técnicos a inspeccionar que se
estaba  actuando  conforme  á  autorización.  E  unha  zona,  continúa,  que  non  está  afectada  pola
protección  do  castro  de  Santa  Baia,  e  a  actuación  cumpre  con  toda  a  tramitación  coa  fin  de
rexenerar ese terreo para a plantación de castiñeiros. Recoñece que chama a atención a presenza de
maquinaria  pesada,  pero  é  unha  zona  que  estaba  degradada,  e  reitera  que  conta  coas  debidas
autorizacións tanto de Augas como de Patrimonio.

Intervén Dna. Carolina Castiñeiras Brandón, voceira do BNG, destacando como punto positivo que,
aínda que logo se soubo que se contaban con todas as autorizacións, a veciñanza se preocupou e
mobilizou para dar a todos o aviso desta actuación.

Carolina Castiñeiras Brandón, concelleira do grupo municipal do BNG do Concello da Laracha, ao
abeiro do Regulamento orgánico municipal,  presenta para a  súa resposta  para o vindeiro Pleno
ordinario da corporación municipal, a seguinte PREGUNTA:

PREGUNTA  DO BNG RELATIVA  Ó  PROXECTO DUNHA  CENTRAL HIDRÁULICA
REVERSIBLE EN MONTEMAIOR.
EXPOSICIÓN DE MOTIVOS:

O pasado mes de novembro tivemos coñecemento dun proxecto de central hidráulica reversible en
Montemaior, ó cal se lle concedeu unha subvención do IDAE de 40 millóns de euros.

A información que se deu a coñecer por parte do Goberno Central foi tan escasa, que nin sequera se
concretaba na documentación cal era o concello onde se ía instalar,  nin tampouco que recursos
hídricos se ían utilizar ou cal sería a zona afectado, entre outras moitas cuestións fundamentais.

En  decembro  o  tema  chegou  ó  Senado,  da  man  da  Senadora  do  BNG  Carme  da  Silva,  que
demandou do representante do Ministerio a ampliación desta información. Grazas a isto puidemos
saber que, efectivamente, se prevé a instalación da central no noso concello, a cal pretende contar
con dúas balsas que se encherán con auga traída doutro lugar máis sen especificar nin de onde, nin a
zona de afectación, e dicir, practicamente nada do groso do proxecto.

Ante esta situación o Grupo municipal do BNG da Laracha formula a seguintes preguntas:

1. Recibiu información o Concello sobre este proxecto desde o Ministerio de Transición Ecolóxica?

2. Cando se ten previsto abrir o prazo de exposición pública para permitir coñecer o proxecto e

facer alegacións?

3. Cal é a postura do Concello da Laracha ante este proxecto?

O alcalde responde que fai uns días se reuniron coa empresa promotora, que lles foi comentando as
súas previsións, e quedaron en ter unha reunión cos portavoces dos grupos políticos o día 5 febreiro
ás 14:15, o que se vai notificar por escrito a cada portavoz.

Dna.  Carolina  Castiñeiras  Brandón,  concelleira  do  grupo  municipal  do  BNG  do  Concello  da
Laracha, ao abeiro do Regulamento orgánico municipal, presenta para a súa resposta para o vindeiro
Pleno ordinario da corporación municipal, as seguinte PREGUNTA:

PREGUNTA DO BNG SOBRE A APARICIÓN DE RESTOS DE ANIMAIS MORTOS NUN
AFLUENTE DO RÍO ANLLÓNS Ó SEU PASO POR COIRO.
EXPOSICIÓN DE MOTIVOS

O pasado mes de decembro apareceron nun afluente do río Anllóns ao seu paso pola parroquia de
Coiro, 6 animais (porcos) mortos, no que semella ser un novo e grave atentado contra a natureza no
noso concello. O achado xerou preocupación entre a veciñanza e non se volveu saber máis dende as
primeiras noticias que apuntaban a que parecía quedar descartada a hipótese de enfermidade grave
ou contaxiosa dos animais mortos.

Pasado máis  dun mes,  e  para  que  o Pleno da  Corporación e  a  veciñanza  saiba  que foi  o  que
aconteceu o Grupo municipal do BNG da Laracha formula a seguintes preguntas:

1. Confirmouse definitivamente que os animais non tiñan ningún tipo de enfermidade que poidera
ter agravado a situación de exposición e conctacto co medio natural, especialmente as augas?

2.  Tense  avanzado  nas  pescudas  para  averiguar  quen  foi  o  reposnsabel  ou  responsábeis  do
verquido?

3. Plantexou o goberno municipal tomar algún tipo de medida para evitar, na medida do posíbel,
que se volvan a producir feitos similares?

O alcalde recorda que, ó non tratarse dunha competencia municipal, cando teñen coñecemento dun
delito deste tipo o trasladan inmediatamente a quen lle compete, que neste caso é o Seprona. E o

Seprona,  prosegue,  quen ten que abrir  dilixencias,  facer  as investigacións  ó respecto,  retirar  os
animais do río e poñerse en contacto con Gesuga para levalos á planta de tratamento de animais
mortos.

Dna.  Carolina  Castiñeiras  Brandón,  voceira  do  BNG,  ao  abeiro  do  Regulamento  orgánico
municipal, presenta a seguinte PREGUNTA:

PREGUNTA  DO BNG SOBRE VERQUIDOS DE AUGA CON ESCUMA EN PARCELA
QUE FAI ESQUINA ENTRE RÚA PLACIDO PEDREIRA E AVDA. FRAGA IRIBARNE.

EXPOSICIÓN DE MOTIVOS

Finalmente,  relacionado  con  outro  verquido  comunicado  por  persoas  que  xa  o  puxeron  en
coñecemento do concello, de auga quente con escuma que saía dunha arqueta (en teoría, con augas
pluviais), nunha parcela que fai esquina entre a Rúa Plácido Pedreira e a Avda. Fraga Iribarne. Xa
foron denunciados de forma reiterada os verquidos de augas non pluviais no Seprona, pero o seu
grupo quere formular a seguinte pregunta:

¿Ten  previsto  o  goberno  municipal  algunha  actuación  para  estas  deficiencias  nas  redes  de
saneamento  e  separar  correctamente  as  augas  pluviais  das  residuais,  para  evitar  deste  xeito
verquidos ó Rio Anllóns? Indica que ademais desta finca hai outras contiguas con verquidos que
van parar ó río, e non sabe se pode ter algunha relación na licitación que nos últimos días saiu na
prensa sobre a mellora no saneamento.

O alcalde responde que a información que lle deron non é correcta. Non se trata dunha mestura de
augas pluviais e residuais nin sae auga fervendo. O saneamento está recollido na súa propia tubaría
de pluviais. O problema, continúa, é que a parcela que fai esquina no seu día puxo uns tubos, coa
autorización de Augas de Galicia, que non teñen suficiente calibre para sacar a auga onde había un
rego en superficie. E por iso que se está producindo un burato, un pozo, pero afirma que se trata de
augas pluviais, non residuais. En canto ás augas residuais, hai un problema coa capacidade do tubo
previo á entrada á depuradora, que é o que se inclúe na licitación que se adxudicou na Xunta de
Goberno do día anterior. Está tamén outro tramo na Avda. Méndez Núñez de Caión no que se van
substituír os tubos de fibrocemento. Esa finca está en exposición pública, pasou o trámite ambiental,
onde vai cualificada para uso vinculado a servizos educativos. Finaliza dicindo que xa se falou coa
propietaria para ver cal é o problema realmente, pero que non hai ningunha mestura de augas limpas
con augas sucias.

REMATE DA SESIÓN

Non sendo outro o obxecto da sesión e non habendo máis asuntos a tratar, sendo as 15:08 horas do
día xa  expresado,  o  Sr.  Presidente  levanta a  sesión.  Autorízase  a  presente  acta  coas  sinaturas
dixitais do alcalde e do secretario, que dá fe.

